Avgerð

tikin av Skatta- og avgjaldskærunevndini 18.03.2009

j. nr. 08-03-33-94

- Kærufreist - frávik loyvt

- Lóg um Toll- og Skattafyrisiting § 24

Kært varð góðar 5 vikur ov seint. Skatta- og avgjaldskærunevndin avgjørdi at loyva frávik frá kærufreistini. Avgerðin varð grundað á, at tann, sum avgerðin var stílað til, hevði verið sjúkur og var deyður, og hjúnafelagin hevði ikki havt orku til at kært rættstundis.

Avgerð

Kært er um, at TAKS hevur sýtt fyri afturrindan av mvg av skrásetingargjaldi av akfari, sum A hevur keypt í 2003. Avgerðin hjá TAKS er dagfest 15. august 2008. Kærarin, sum er hjúnafelagi hjá A, hevur kært avgerðina við skrivi, dagfestum 23. oktober 2008. Kæran var Kærustovninum í hendi 27. oktober 2008.

Kærarin er spurdur um orsøkina til, at kært er ov seint. Greitt er frá, at A hevði verið sera sjúkur og var deyður stutt frammanundan. Hjúnafelagin hevði ikki havt orku ella tíð at seta seg niður at skriva kæruna fyrr enn nú. Tí er kæran komin ov seint.

Avgerðin hjá Skatta- og avgjaldskærunevndini.

Sambært § 24, stk. 2 í lóg um Toll- og Skattafyrisiting, skal kæra vera send, áðrenn 4 vikur eru lidnar frá tí, at kærandi fekk boð um avgerðina. Avgerðin er dagfest 15. august 2008 og má rokn​ast við at vera móttikin 18. august 2008. Fýra vikur frá hesum degi er 15. september 2008.

Kravið er sostatt, at kæran skal vera send, áðrenn hesin dagur er liðin, fyri at vera rættstundis.

Kæran er dagfest 23. oktober 2008 og er innkomin til Kærustovnin 27. oktober 2008. Kæran er so​statt send nærum 6 vikur, eftir at freistin er farin. Útgangsstøðið er tí, at kæran verður ikki tik​in til viðgerðar.

Heimild er tó til at gera frávik frá kærufreistini, um nevndin heldur fullgóð forføll vera, jbr. §

24, stk. 3.

Kæruvegleiðing er givin í avgerðini og eisini upplýsing um freistina at kæra. Mett verður tó, at frávik eigur at vera loyvt í hesum føri vísandi til, at A, sum avgerðin er stílað til, hevur verið sera sjúkur og doyði, og hjúnafelagi hansara hevur ikki havt orku ella tíð til at skriva kæruna í rættari tíð.

Vísandi til hetta avgjørdi Skatta- og avgjaldskærunevndin at loyva frávik frá kæru​freist​ini.
